
Abstract
Retrospection on the Faculty of Theology (Sec A), Uni
versity of Pretoria, and its members -  a  survey of litera
ture

A short, selective survey of literature on the motives for 
the founding of the Faculty of Theology (Sec A), Uni
versity of Pretoria, and its history is given. Special at
tention is given to the typification of the theology of Fa
culty members by recent writers.

Dit is ’n voorreg om deel te mag hê aan ’n feesbundel ter ere van ’n studentemaat, 
vriend en kollega. Ons pad het oor baie jare gekronkel, gestyg en gedaal. Die jubi- 
laris het self oor ’n tydperk van 37 jaar ’n beduidende bydrae gelewer tot die inhoud 
van dié tydskrif. Reeds in 1955-1956, tydens sy kort verblyf in die gemeente Elsburg, 
verskyn twee bydraes van hom in HTS  en vanaf 1957 (jrg 13) tot 1991 (jrg 47) nie 
m inder nie as sestig verdere bydraes. Dit plaas hom heel vooraan in die ly van 
medewerkers wat betref die volume van bydraes. Dit is opvallend dat net een van 
hierdie bydraes te doen het met die geskiedenis van die Fakulteit Teologie (Afd A) 
aan die Universiteit van Pretoria. Sy arbeid op dié gebied is elders gepubliseer 
(Pont 1958, 1966, l% 7a, 1967b, 1974, 1982, 1992). Die een uitsondering wat HTS  
betref, is die oorsig oor die vak Geskiedenis van die Christendom in die Fakulteit 
oor die eerste halfeeu, 1917-1%7 (Pont l%7c). Die relatiewe min aandag wat Pont 
aan die geskiedenis van die Fakulteit gegee het, word nie vermeld om hom ’n ver-

suim ten laste te lê nie, maar wel ter bevestiging daarvan dat die tyd vir indringende 
navorsing oor die betrokke geskiedenis vanuit ’n bepaalde tydsafstand nou eers be
gin aanbreek.

Die bedoeiing van hierdie artikel is om by wyse van ’n iiteratuurverkenning die 
aandag te vestig op arbeid in die veriede rondom die teoiogiese opleiding en die 
teologiese denke van die dosente wat met die opleiding belas was of is, en so ’n by- 
drae te maak tot die geskiedskrywing wat aangepak sal moet word om die perspek- 
tiewe en kontoere helderder te maak.

Dit kan gestel word dat die geskiedenis van die aanloop tot, ontstaan en verloop 
van die predikante-opieiding aan die Universiteit van Pretoria tot dusver hoogstens 
vlugtige aandag ontvang het, ten spyte van ’n betreklik omvangryke literatuur daar- 
oor (Engelbrecht 1927; Dreyer 1927, 1938, 1967c; Vermooten 1938; Mulder 1960, 
1967; O berholzer 1967, 1981, 1982, 1992; Botha 1967, 1986; Rex 1970; Van der 
Merwe 1982; Engelbrecht sa, 1974a, 1976, 1980; Pont 1982; Van Zyl 1974).

In hierdie literatuur is hoofsaaklik aandag gegee aan die historiese verloop van 
sake en het die persone en teologie van die dosente sowel as die voortgaande in- 
vloed van die opleiding min aandag ontvang. Oor die dosente is wel by besondere 
geleenthede gehandel (Oosthuizen 1946, 1950, 1959; Ploeger 1946a, 1946b; Rauten- 
bach 1950, 1959, 1961; Mulder 1950; Van Seims 1950, 1958, 1968; Van den Berg 
1959; Gravemeyer 1961; Kruger 1961; Le Roux 1961; Bohl 1965; B J Engelbrecht 
1972, 1974b, 1978, 1981, 1984, 1987; Van Wyk 1984; Van Deventer 1987a, 1987b; 
Oberholzer 1978, 1985, 1988; Van der Merwe 1979, 1989; Geyser 1989; Van Wyk 
1989; Engelbrecht 1923; Erasmus 1958; Pont 1958, 1967b; Job Dreyer 1950, 1960a, 
1960b, 1961, 1962, 1963, 1967a, 1967b, 1968a, 1968b, 1968c, 1970a, 1970b, 1972, 
1974; Kupa 1967; Wolmarans 1968; Rex 1968; Wolmarans 1982; Wagenaar 1975; 
Van Zyl 1975; Kotzé 1984; A J G Dreyer 1972; Smith 1972; P S Dreyer 1972; Loa
der 1984a, 1984b; Engelbrecht 1985; Die Hervormer 1982; HTS 1987).

Dit is ’n betreklik resente verskynsel dat die denke en oortuigings van dosente 
in sulke literatuur bespreek word. Daarby val dit op dat daar weinig balans bestaan 
in die aandag wat dosente in die kerklike media ontvang het. Onder die lede van 
die ou teologiese fakulteit byvoorbeeld geniet S P Engelbrecht die meeste aandag 
en Greyvenstein die minste. Kontemporêre kerkpolitiek, lengte van leeftyd en do- 
seerwerk, persoonlike spanninge en voorkeure en ander dergelike faktore speel by 
wyle ’n rol in die evaluasie van persone en die aandag wat aan hulle gegee word. 
Daarom word daar met groot verwagting uitgesien na die jubileumnommer van HTS 
(jrg 48/1 & 2,1992) waarin hopelik ’n meer gebalanseerde beeld gegee sal word van 
die werksaamhede en betekenis van die vroeëre dosente. Die tyd is ook ryp vir ’n 
voile biografie oor Greyvenstein.

Soos in die geval van die biografiese gegewens oor dosente, is ook die teologie- 
se evaluering van die eerste falculteitslede as ’n groep en afsonderlik, ’n resente ver- 
skynsel (Rautenbach 1974; Van Zyl 1974; Engelbrecht 1982; Loader 1989; Van 
Heerden [1992a], [1992b]).

’n Vroee alumnus van die Falculteit Teologie (Afd A), m ettertyd dosent in 
Christeliice Etiek bykomend tot sy arbeid in Wysbegeerte en Opvoedkunde, uitein- 
delik rektor van ons universiteit en daarna indringende gesprek- en debatvoerder in 
die kerk, het getrag om iets raak te vat en weer te gee van die inhoud van die teolo
gie wat aan die orde was oor die voorafgegane tydperk van die Fakulteit Teologie se 
bestaan (Rautenbach 1974). Dit het vir horn gegaan om die ‘voortgesette verden- 
king van liberalisme teen kerk en predikantsopleiding’ oftewel die ‘etiese’ etiket wat 
aan die teologiê van die hoogleraars geheg is. Met persoonlike kennis van elk van 
die vroee dosente en met die voordeel van ’n geruime tyd waarin by van ’n effense 
afstand af kon evaiueer, is Rautenbach se konklusie oor Greyvenstein: ‘Sy Bybel- en 
belydenisskrifbenadering was gematigd ortodoks, reggelowig, eggelowig sonder kon- 
fessionaliteit’, oor Engelbrecht: ‘Maar sy siening oor kerkwees en kerkregering, oor 
die kerstening van staat, gemeenskap, openbare onderwys ensovoorts is die ene ver- 
werking van Hoedemaker se insigte, aangepas by Suid-Afrika...’, oor Gemser: ‘Hy 
sou ’n renons gehad het in ’n etiket wat van horn ’n strakkelyn rigtingsteoloog sou 
wil maak’, oor Wolmarans: ‘Maar in Pretoria het hy veral by die insigte van Th L 
Haitjema...vooraanstaande konfessionele teoloog en eksponent van Hoedemaker en 
Barth, aangesluit’.

So het Rautenbach tereg opgemerk en op skrit gestel dat die teologie waarmee 
die toekomstige predikante in die Nederduitsch Hervormde Kerk in die Fakulteit 
gekonfronteer is, nie gemaklik verbind kan word aan een besondere rigting in die 
Nederlandse Hervormde Kerk nie, ook al het al vier lede van die eerste Fakulteit 
tydens hulle opieiding in Utrecht kennis gemaak met die daar heersende teologiese 
denkwêreld en ook groot waardering behou vir Nederlandse leermeesters en mede- 
studente. Rautenbach het oog gehad vir die Nederlandse klimaat waar die begrip 
‘etiese teologie’ nie alleen aanduiding van ’n heel besondere rigting was nie, maar 
ook ’n gerieflike etiket wat in die mond van (neo-Caivinistiese) teenstanders iets 
minder-ortodoks aangedui het.

’n Ander alumnus van ons Fakulteit, volledig hier opgelei en opvolger van Wol
marans, klassifiseer die drie ouer lede van die Fakulteit sonder m eer as etici, lede 
van die teologiese rigting wat ‘in die gees van RitschI die klem laat val het op die op- 
bou van die sedelike persoonlikheid’ (Van Zyl 1974:187), terwyl hy Wolmarans teo- 
logies onder die dialektiese groep plaas. Dit is duidelik dat Van Zyl met wat hy die 
eties-teologiese rigting noem, iets anders bedoel as Rautenbach. Van Zyl se verwy-

sing na Ritschl laat blyk dat hy dink aan die hoogstaande en stylvolle vroomheid van 
hierdie eerste dosente.

’n Derde alumnus, wat net soos die vorige twee sy volledige BD-opleiding by die 
eerste Fakulteit ontvang het, daarna in Groningen gepromoveer het en die eerste 
bekleer geword het van die selfstandige leerstoel Dogmatiek en Christelike Etiek, 
B J Engelbrecht, het ’n eie analise van die teologiese denkstnikture van die dosente 
gemaak, met die volgende resultaat; Soos vir Gustav Aulen was vir Greyvenstein

‘die grondmotief die matelose liefde. In lyn met Schleiermacher, het 
hy die Christelike geloof en godsdiens graag beskrywe as die gevoel 
van absolute afhanklikheid van die heilige, regverdige en liefdevolle 
God in Christus Jesus. Hy wou die persoonlike geloofslewe, die kerk- 
like lewensverrigtinge en die maatskappy deurdring en deurstraal met 
hierdie liefde en hierdie diep afhanklikheidsgevoel van ’n liefdevolle 
Vader in Christus Jesus, ons Heiland.

Die teologiese rigting van S P Engelbrecht ‘kan miskien die beste met die woorde 
Regseties en Konfessioneel in hulle Nederlandse betekenis omskiyf word’, terwyl 
Gemser ‘hoewel teologies konserwatief, ’n teoloog uit die histories-kritiese skool’ 
was. Bowendien was Gemser uitermate versigtig vir die sistematisering van leerstof. 
Wolmarans het ‘ondubbelsinnig die teologiese rigting van die Dialektiese Teologie 
na Suid Afrika gebring en gedoseer, en wel die rigting Kierkegaard-Kohlbrugge -  
vroee Barth-Brunner’ (Engelbrecht 1982).

’n Vierde alumnus, jonger en met ’n gevarieerde verdere opleiding aan die Uni- 
versiteit van Pretoria, Groningen en Unisa, tans dosent in Ou Testament aan Unisa 
en derhalwe ook met ’n bepaalde afstand teenoor die Fakulteit, voer gewigtige argu- 
mente aan vir sy stelling dat die Nederlandse etiese teologie deurgewerk het in die 
teologie van die dosente van die Hervormde teologiese opleiding (Loader 1989). 
Belangrik is dat die etiese teologie nooit ’n geslote sisteem gevorm het nie:

Soos die modernisme het hulle die Skrifkritiek hoog aangeslaan en 
beoefen, soos die ortodoksie het hulle waardering vir die dogmata van 
die kerk gehad, soos die konfessionalisme het hulle die belydenis van 
die kerk gehandhaaf; maar anders as die modernisme het hulle die 
kategorie openbaring hoog geag..., anders as die ortodoksie het hulle 
’n oorwaardering van die dogma afgewys..., anders as die konfessiona
lisme was hulle bedag op die oorbeklemtoning van die belydenisskrif- 
te ten koste van ’n lewende geloof, en anders as die evangeliese stro- 
ming het hulle teen bevindelikheid wal gegooi.

(Loader 1989:433)

Dit is jatntner dat Loader nie in gesprek getree het met Raubenbach, Van Zyl en 
Engelbrecht, veral met Rautenbach en Engelbrecht nie.

Uit sy literatuuropgawe blyic dat hy nie kennis geneem het van hulle uitsprake 
oor die onderwerp nie. Wanneer hy sê dat dit eintlik gaan om ’n ‘gees, ’n benade- 
ring’ blyk dit dat sy bevinding en dié van Rautenbach dalk nie te ver uit mekaar lê 
nie. Dat hy egter die groot invloed van Hoedemaker (van die konfessionele rigting) 
in die vroeëre Suid-Afrikaanse Hervormde teologie verbykyk, lei tot ’n onvolledige 
visie op die stand van sake. Rautenbach se bevinding dat die hoofstroming in die 
Pretoriase onderrig wat die kerkwerk beinvloed het, in die lyn van Hoedemaker was 
(Rautenbach 1974:32), kan bevestig word deur talle verwysings, veral in die geskrif- 
te van J G M Dreyer (sr) en S P Engelbrecht (Van Heerden [1992a]:45).

Die mees resente poging om die Hervormde teologie te tipeer, kom van iemand 
heeltemal buite die Hervormde Kerk en die Fakulteit wat dosent in Ou Testament 
aan Unisa is, naamlik Willie van Heerden. Van Heerden se literatuurlys laat blyk 
dat hy sterk selektief te werk gegaan het. Tot met die vestiging van Hervormde Teo- 
logiese Studies in 1943 was Die Hetvormer en Die Alm anak van die Nederduitsch 
Hervormde Kerk die twee belangrikste tuistes van kerklik-teologiese produkte uit die 
Nederduitsch Hervorde Kerk. Van Heerden het egter die Almanak glad nie geraad- 
pleeg nie. Oor die tydperk 1924-1965 verskyn in die Almanak van Gemser nie min
der nie as drie artikels, van Engelbrecht twee, wat in aanmerking sou kon kom vir 
die onderwerp waaroor Van Heerden handel. ’n Vergelyking met die gepubliseerde 
publikasielyste van G em ser (Van Seims 1950:175-179) en Van Seims (Loader 
1984a:5-17; Van Wyk 1985:171-182) laat blyk dat ook hierdie twee besondere eks- 
ponente aan wie Van H eerden spesiale aandag gee, nie ten voile deurvors is nie. 
Nogtans is die werk van Van Heerden van groot waarde, veral omdat dit vanuit ’n 
afstand onderneem is en omdat sy waarnemings oor klemverskuiwings ooreenkom 
met wat ander ook reeds aangevoel en op een of ander wyse aangedui het. Soos 
Rautenbach bevind Van Heerden dat hierdie tradisie nie met ’n enkele term om- 
skryfbaar is nie en dat die etici en Hoedem aker tesame invloed gehad het. Wat 
denkmodelle betref, is sy bevinding oor die tydperk 1917-1958: "n Positiwistiese 
denkm odel, gevoed deur die uitgangspunte van die naiewe realism e, het in die 
meeste gevalle die raamwerk gevorm waarbinne uitsprake oor Skrif en belydenis ge- 
maak is’ (Van Heerden [1992aJ:57).

Van Heerden is die enigste analis wat ook na die denkstrukture van latere do- 
sente verwys. Hy wys op ’n veranderde teologiese klimaat wat in die sestigerjare in- 
getree het vanwee politieke gebeure en as nawerking van die Geyser-saak. Dit het 
uitgeloop op ’n ‘strenger’ bantering van die dogma en ’n ‘versigtiger’ gebruik van die 
historiese kritiek. ’n Nuwer generasie teoloe wat in die sewentigerjare op die toneel

kom, voer die teksimmanente benadering in en wend die historiese kritiek weer on- 
bevange aan. Kenteoreties funksioneer ’n positivistiese rasionaliteitsmodel en te- 
kens van naiewe realisme. Sedert die middel-tagtigerjare kom daar egter ook te- 
kens van kritiese realisme (Van Heerden [1992b]:39-40).

Van Heerden se bronnelys toon weer eens dat hy sterk selektief te werk gegaan 
het. Hy het horn feitlik uitsluitlik beperk tot die HTS en dan, byvoorbeeld, ten op- 
sigte van Pont, slegs aan een artikel aandag gegee, hoewel Pont beskou kan word as 
’n besondere eksponent van die ‘strenger’ dogmatiese rigting. Die waarde van Van 
Heerden se waarnemings iê veral daarin dat hy vrae aan die orde stel waaraan die 
Fakulteit en sy alumni dringend aandag sal moet gee. Miskien kan alles saamgevat 
word in die hermeneutiese vraagstelling: Wie is ons? Wat doen ons? Wat moet ons 
doen?

